
[᭖ 6B]

᭖

ᬇᬓᬶ᭞ᬓᬭᭀᬦ᭄ᬤᬬᬵᬦ᭄ᬢᬓ᭞ᬓᭂᬦᬶᬕᬸᬲ᭄ᬢᬶᬲᬾᬭᬾᬕᬂ᭞ᬗ᭄ᬕᬫᭂᬮ᭄ᬩᬜ᭄ᬘᬶᬗᬄᬫᬗᬸᬯᬶ᭞ᬳᬶᬰᬢ᭄ᬭᬸᬦᬧᬓ᭄᭞ᬲᬫ᭄ᬧᬸᬦᬧᬶᬗᬭᬢᬶᬦ᭄᭟ᬕᬸᬲ᭄ᬢᬶᬲᬸᬩᬫ᭄ᬬᬗ᭄ᬭᬲᬭᬲᬭᬶᬂᬫᬦᬄ᭞ᬩᬳᬦᬾᬤᬶᬫᬗᬸᬯᬶ᭞ᬧᬗ᭄ᬭᬲᬦᬾᬫ

ᬮᬂ᭞ᬩᬮᬧᬸᬢ᭄ᬭᬫᬓᬤ᭟ᬲᬗ᭄ᬓᬦ᭄ᬩᬸᬓᬓᬮᬶᬚᬦᬶ᭞ᬳᬶᬕᬸᬲ᭄ᬢᬶᬢᬸᬮ᭄ᬬ᭞ᬳᬜᬸᬤ᭄ᬩᬵᬤ᭄ᬬᬄᬳᬤᬦ᭄ᬢᬶᬂ᭟ᬳᬚᬢᬦ᭄ᬫᬗ᭄ᬭᬲᬭᬲᬬᬤᬶᬫᬦᬄ᭞ᬧᭂᬲᬸᬤᬬᬦᬾᬘᬶᬢᬶᬂ᭞ᬗᬸᬮᬄᬧᬓᭀᬮᬶᬳᬦ᭄᭞ᬳᬗᬦ᭄ᬤᬶᬓ

ᬦᬾᬕᭂᬢᬃ᭞ᬢᭂᬓᬾᬦ᭄ᬧᬸᬢᬸᬲᬦᬾᬡᬳᬶ᭞ᬫᬸᬮᬶᬄᬲᬾᬭᬾᬕᬂ᭞ᬕᬤᬾᬫᬮᬸᬳᬶᬢᬸᬗᬶᬦ᭄᭟ᬘᬳᬶᬫᬢᬸᬃᬭᬶᬂᬳᬶᬕᬸᬲ᭄ᬢᬶᬕᬫᬘᬶᬡ᭞ᬬᬾᬜ᭄ᬚᬵᬢ᭄ᬫᬕᬤᬾᬫᬳᬶ᭞ᬬᬤ᭄ᬬᬦ᭄ᬯᬗ᭄ᬰᬫᬾᬦᬓ᭄᭞ᬤ᭄ᬬᬲ᭄ᬢᬸᬓᬧᬺᬦᬄᬧᬸᬢ᭄ᬭ᭞

ᬦᬶᬭᬢ᭄ᬯᬭᬧᬘᬂᬢᬫ᭄ᬧᬶ᭞ᬬᬾᬦ᭄ᬢ᭄ᬯᬄᬫᬵᬲ᭄ᬫᬲᬦ᭄᭞ᬕᬤᬾᬦᬾᬦᬶᬭᬢᬫ᭄ᬧᬶ᭟ᬳᬸᬢᬸᬲᬦᬾᬫᬧᬫᬶᬢ᭄ᬮᬦ᭄ᬢᬲ᭄ᬫᬜᬸᬫ᭄ᬩᬄ᭞ᬫᬚᬮᬦ᭄ᬲᬤᬕᬢᬶ᭞ᬢᬦ᭄ᬓᭀᬘᬧ᭄ᬤᬶᬚᬮᬦ᭄᭞ᬗᭀᬦᭀᬓ᭄ᬩᬩᬾᬢᬾᬮᬦ᭄᭞

[᭗ 7A]

ᬲᬾᬭᬾᬕ᭄ᬮᬦ᭄ᬢᬲ᭄ᬓᬧᬸᬭᬶ᭞ᬳᬶᬕᬸᬲ᭄ᬢᬶᬗᬸᬭᬄ᭞ᬫᬥᬾᬳᬕᬸᬂᬓᬧᬗ᭄ᬕᬶᬄ᭟ᬧᭂᬧᭂᬓ᭄ᬩᬮᬧᬸᬢ᭄ᬭᬦᬾᬓᬮᬶᬄᬳᬶᬚᭂᬦᬃ᭞ᬫᬓᬤᬶᬕᬸᬲ᭄ᬢᬶᬍᬲᬶᬢ᭄᭞ᬤᬵᬕᭂᬤᬾᬲᬶᬫ᭄ᬧᬗᬦ᭄᭞ᬤᬶᬢᬸᬢᭀᬂᬳᬤᬩᭂᬮᬲ᭄᭞ᬧᬸᬢᬸᬲᬦᬾᬢᭂ

ᬓᬕᬢᬶ᭞ᬳᬢᬸᬭᬾᬩᬦ᭄ᬩᬦ᭄᭞ᬩᬶᬮᬂᬩᭂᬲᬶᬓ᭄ᬫᬓᭂᬚᬶᬢ᭄᭟ᬓᬤᬃᬱᬬᬂᬲᬯᬸᬭᬾᬕᬸᬲ᭄ᬢᬶᬲᬸᬩᬫ᭄ᬬ᭞ᬳᬧᬦ᭄ᬤᬦᬾᬫᬗ᭄ᬕᬶᬲᬶ᭞ᬭᬯᭀᬲ᭄ᬤᬶᬢᬗᬦᬦ᭄᭞ᬧᬫᬤᬾᬤᬶᬢᬩᬦᬦ᭄᭞ᬲᬸᬫᭂᬦ᭄ᬤᬶᬦᬾᬳᭂᬦᬸᬘᭂᬦᬶᬓ᭄᭞ᬳᬶ

ᬕᬸᬲ᭄ᬢᬶᬗᬸᬭᬄ᭞ᬫᬥᬾᬳᬕᬸᬂᬗᬃᬱᬦᬶᬦ᭄᭟ᬫᬢᬶᬦᬗᬶᬦ᭄ᬩᬮᬧᬸᬢ᭄ᬭᬦᬾᬫᬓᭂᬚᬂ᭞ᬳᬢᬸᬭᬾᬕᬸᬲ᭄ᬢᬶᬍᬲᬶᬢ᭄᭞ᬢᭂᬮᬲ᭄ᬫᬫᬢᬸᬢᬂ᭞ᬫᬕᬤᬾᬫᬵᬲ᭄ᬫᬵᬲᬦ᭄᭞ᬬᬦ᭄ᬯᬶᬮᬂᬢᬶᬢ᭄ᬬᬂᬳᬶᬭᬶᬓᬶ᭞ᬤᬤᭀᬲ᭄ᬚᬭᬳᬦ᭄᭞ᬩᭂ

ᬲᬶᬓ᭄ᬓᬯᭀᬦᬂᬲᬫᬶ᭟ᬕᬸᬲ᭄ᬢᬶᬗᬸᬭᬄᬫᬥᬾᬳᬕᬸᬂᬫᬦᬸᬳᬸᬢᬂ᭞ᬲᬳᬢᬸᬭᬾᬕᬸᬲ᭄ᬢᬶᬍᬲᬶᬢ᭄᭞ᬢᭂᬮᬲ᭄ᬫᬫᬢᬸᬢᬂ᭞ᬭᬶᬂᬤᬵᬕᭂᬤᬾᬲᬶᬫ᭄ᬧᬗᬦ᭄᭞ᬤᬵᬕᭂᬤᬾᬜᬮᬾᬬᭀᬕ᭄ᬓᭂᬜᬶᬂ᭞ᬫᬢᬸᬃᬜᬸᬭᬸᬗᬂ᭞ᬧᬸᬦᬶᬓ

